
Abstract:Today's tourism movements involve a huge number of tourists. Each of them has a different interest or 

need that needs to be satisfied. Some tourists wants swimming, others sunbathing, others wants skiing or hiking, and 

some of them wants visiting the cultural-historical monuments. However, apart from what the tourists want, the 

satisfaction of the needs also depends from the tourist offer, what is offered to the tourists. The following factors 

play a role here: what types of transportation are available for that destination, what accommodation facilities are 

there, what tourist resources are available, etc. There are several aspects of tourism, according to: tourist needs, 

attractive-motivational values, according to the tourist season, the way the trips are organized, etc. Purpose: The 

purpose of this paper  is to see the representation of spa tourism in the Republic of North Macedonia in relation to 

other types of tourism. In this case, the division is made into city tourism (the city of Skopje as a tourist attraction), 

spa tourism, which includes all spa centers in the Republic of Macedonia, mountain tourism, lake tourism and all 

other types of tourism that are represented in the country. Methodology: To achieve the set goal, the methods that 

were used are analysis and retrospective analysis of the number of domestic and foreign tourists and the number of 

overnight stays in the Republic of North Macedonia for the period from 2017 to 2021. The data were collected by 

the State Statistics Office and were processed tabularly and graphically. The analysis was performed on the basis of 

previously studied scientific theoretical content of materials that include: literature, books, magazines and 

newspapers, reports, relevant publications, on-line databases, as well as all other published materials. Results: In the 

researched period from 2017 to 2021, the most attractive places for domestic tourists to visit are lake places (64%), 

while for foreign tourists it is the city of Skopje with (43%) of tourists. Spas are in the last place in terms of visits for 

both domestic (5%) and foreign tourists (1%). According to the number of overnight stays, spa tourism is in second 

place for domestic visitors (10%), while for foreign tourists it remains in last place with 2% of the total overnight 

stays. Conclusions: Spa tourism is the least developed tourism in the Republic of North Macedonia. From the total 

number of visitors in the analyzed 5-year period, only 5% of domestic tourists and 1% of foreign tourists visited the 

spas. In terms of the number of overnight stays, spa tourism is in second place for domestic tourists with 10% and in 

last place with 2% for foreign tourists. 

Резиме: Во денешните туристички движења учествуваат огромен број на туристи. Секој од нив има 

различен интерес или потреба кои треба да бидат задоволени. Некои сакаат капење, други сончање, трети 

сакаат скијање или планинарење, а некои сакаат разгледување на културно-историските споменици. 

Меѓутоа, освен тоа што туристите сакаат, задоволувањето на потребите зависи и од туристичката понуда 

односно она им се нуди на туристите. Односно тука како фактор играат: какви превозни средства се 

достапни за таа дестинација, какви сместувачки капацитети има, какви туристички ресурси се достапни и 

слично. Има повеќе подлеби на туризмот и тоа според: туристичките потреби, атрактивно-мотивациските 

вредноти, според туриистичката сезона, начинот на организираност на патувањата и сл. Цел на трудот: 

Целта на овој труд е да се види застапеноста на бањскиот туризам во република Северна Македонија во 

однос на другите видови туризам. Во овој случај поделбата е направена на градски туризам (градот Скопје 

како туристичка атракција), бањски туризам кој ги опфаќа сите бањски центри во Р.С.Македонија, 

планински туризам, езерски туризам и сите останати видови на туризам кои се застапени во државата. 

Материјали и методи: Во постигнување на поставената цел се користени методите на анализа и 

ретроспективна анализа на бројот на домашни и странски туристи и бројот на ноќевања во Република 

Северна Македонија за периодот од 2017 до 2021 година. Податоците се собрани од државниот завод за 

статистика  и истите се обработени табеларно и графички. Анализата е вршена врз основа на предходно 

проучувана научно теоретска содржина на материјали кои вклучуваат: литература, книги, списанија и 

весници, извештаи, релевантни публикации, on-line бази на податоци, како и сите други објавени 

материјали. Резултати од истражувањето: Во истражуваниот период од 2017 до 2021 година за домашните 

туристи најатрактивни за посета се езерските места(64%), додека за странските туристи е градот Скопје со 

(43%) од туристите. Бањите се на последно место по посетеност како за домашните (5%) така и за 

странските туристи (1%). По број на ноќевања бањскиот туризам е на второ место за домашните посетители 

(10%), додека за странските туристи останува на последно место со 2% од вкупните ноќевања. Заклучоци: 

Бањскиот туризам е најслабо развиен туризам во Република Северна Македонија. Од вкупниот број на 

посетители во анализираниот 5 годишен период, само 5% од домашните туристи и 1% од странските туристе 

ги посетиле бањските места. Во однос на бројот на ноќевања, бањскиот туризам е на второ место за 

домашните туристи со 10% и на последно место о 2% за странските туристи 

Клучни зборови: видови туризам, бањски туризам, туристи, туристички потреби 

 

1. ВОВЕД 

Постојат  повеќе  туристички  мотиви кои влијаат на потенцијалните посетители и ги мотивираат да се 

вклучат во туристичките текови. Секој посетител  е  посебна  личност  која  има  свој  посебни  

индивидуални потреби,  желби, интереси,  ставови,  навики,  способности,  темперамент,  карактерни црти, 

способности, предрасуди и специфични аспирации. Сите овие карактеристики на туристите влијаат на 

изборот на туристичка дестинација. Термалниот туризам (Бањски туризам) можеме да го дефинираме како 

посета и престој во специјализирани објекти кои даваат можност за лекување и релаксација преку 

користењето на термалната вода. Овој вид на туризам спаѓа во групата на медицински (здравствен туризам) 

и претставува најстар туризам. Голем дел од бањите биле посетувани уште од римско време. За бањите 

поправило се вразуваат подолги престојувања поврзани со рекреативно - терапевтска функција на термо - 

минералните води. Бидејќи овие особини на бањските води се константни во текот на целата година, кај 

бањскиот туризам нема сезонска концентрација односно туристичкиот промет е рамномерно распореден во 

текот на целата година. Во Р.С.Македонија постојат 8 бањи: бања Банско-Струмица, бања Кежовица – 

Штип, бања Негорци – Гевгелија, бања Бања – Кочани,Проевска бања – Куманово, бања Бањиште – Дебар, 

бања Косоврасти – Дебар и Катлановска бања- Скопје. Од овие бањи денес не се активни бања Бања- 

Кочани и Проевската бања- Куманово. 

 

2. МАТЕРИЈАЛИ И МЕТОДИ 

Во постигнување на поставената цел се користени методите на анализа и ретроспективна анализа. Анализата 

е вршена врз однова на предходно проучувана научно теоретска содржина на материјали кои вклучуваат: 

литература, книги, списанија и весници, извештаи, релевантни публикации, on-line бази на податоци, како и 

сите други објавени материјали. Ретроспективната анализа го опфаќа бројот на домашни и странски туристи 

и бројот на ноќевања во Р.С.Македонија поделени во 5 групи: за град Скопје, бањски места, планински 

места, езерски места и останати видови туризам  за периодот од 2017 до 2021 година. Податоците се собрани 

од државниот завод за статистика на Р.С.Македонија и и истите се обработени табеларно и графички. 

 

3. РЕЗУЛТАТИ 

Во табела број еден е претставен бројот на домашни туристи и бројот на ноќевања по видови туризам  за 

периодот од 2017 до 2021 година.   

Табела 1. Број на домашни туристи и број на ноќевања за периодот од 2017 до 2021 година 

 
 

Графикон број 1 ја претставува вкупната процентуална застапеност на бројот на домашни туристи  за секој 

од видовите туризам за периодот од 2017 до 2021 година, додека пак  графикон број 2 ја претставува 

вкупната процентуална застапеност на бројот на ноќевања на домашни туристи  за секој од видовите 

туризам за периодот од 2017 до 2021 година. 

 

Графикон 1. Вкупна процентуална застапеност на бројот на домашни туристи за периодот од 2017 до 

2021 година 

Графикон 2. Вкупна процентуална застапеност на бројот на ноќевања на домашни туристи за 

периодот од 2017 до 2021 година 

 
 

Во табела број 2 е претставен бројот на странски туристи и бројот на ноќевања  по видови туризам за 

периодот од 2017 до 2021 година. 

 

Табела 2. Број на странски туристи и број на ноќевања за периодот од 2017 до 2021 година 

 
 

Графикон број 3 ја претставува вкупната процентуална застапеност на бројот на странски туристи  за секој 

од видовите туризам за периодот од 2017 до 2021 година, додека пак  графикон број 4 ја претставува 

вкупната процентуална застапеност на бројот на ноќевања на странски туристи  за секој од видовите 

туризам за периодот од 2017 до 2021 година. 

Графикон 3. Вкупна процентуална застапеност на бројот на странски туристи за периодот од 2017 

до 2021 година 

 
 

Графикон 4. Вкупна процентуална застапеност на бројот на ноќевања на странски туристи за 

периодот од 2017 до 2021 година 

 
 

4. ДИСКУСИЈА 

Дека бањскиот туризам е најслабо развиен во Р.С.Македониија е повеќе од очигледно. Во анализираниот 

период за сите 5 години по процентуална застапеност бројот на бањски туристи е на последно место како за 

домашните туристи, така и за странските.  За домашните туристи нај атрактивни се езерските места (64%), 

потоа следуваат останати видови на туризам (12%), планинските места со 11%, главниот град Скопје со 8% 

и бањските места се на последно место со 5%. Кај странските туристи нај атрактивен е градот Скопје (43%), 

а потоа следуваат езерските места со 34%, други видови туризам со 19%, планински места со 3% и бањски 

туризам со само 1%. За разлика од бројот на туристи, во бројот на ноќевања кај домашните посетители 

бањскиот туризам е на второ место, додека пак кај странските туристи и понатаму останува на последно 

место. Па така кај бројот на ноќевања на домашните туристи прво место со најмногу ноќевања има кај 

езерските места (76%), бањските места со 10% се на второ место, планинските места со 6% се на трето 

место, а потоа следуваат другите видови туризам со 5% и главниот град Скопје со 3%. Странските туристи 

најголем број ноќевања поминале во езерските места со 41%, во Скопје 36%, потоа следуваат другите места 

со 18%, планинските места со 3% и на последно место бањските места со 2 % од вкупните ноќевања. 

5. ЗАКЛУЧОК 

Бањскиот туризам е најслабо развиен туризам во Република Северна Македонија. 

Од вкупниот број на посетители во анализираниот 5 годишен период, само 5% од домашните туристи и 1% 

од странските туристе ги посетиле бањските места. 

Во однос на бројот на ноќевања, бањскиот туризам е на второ место за домашните туристи со 10% и на 

последно место о 2% за странските туристи. 

За домашните туристи најатрактивни за посета се езерските места со 64%, а за странските туристи градот 

Скопје со 43%. 

На прво место, со најголем број ноќевања се езерските места како за домашните туристи (76%), така и за 

странските туристи со 41%. 

